
శృంగారపద్యపంచాశత్తు

(స్త్రీవాక్యము)

	ఉ.	
శ్రీకరుగా మహారసికశేఖరుగా గరుణామయాత్ముగా

లౌకికవైదికాదిసకలాసుకలాపునిగా సుమూర్తిగా

బాకటకీర్తిగా సకలపండితివంద్యగుణప్రవర్తిగా

లోకులు నిన్నుఁ జెప్ప వినవోనయితింగద నీవనాయవా?



	 







	చ.	
అలుకలు మానరా యధర మానరా నన్నెద నమ్ము గానరా

చెలిమిక బల్కరా నెనరు యక్కర కమ్మ యొయార మొల్కరా

యెలమిగ నేలరా రతుల చేకొనరా యిక తాళజాలరా

నెలవు గణింపరా కరుణ నిల్పర నామన వాలకింపరా.



	 







	చ.	
పలుమరు దూతికాసమితిని బంచిన రావుర నీ మనంబులో

పల నెనరింత లేక విరిబంతుల బంపిన మానుకోక యా

వలపుల మందుమారి యిట నలకల కల్గుటగాక దానిమా

యలకును జిక్క నాయకులరా యిటురా నటరాజశేఖరా.



	 







	చ.	
నిను గనుగొన్నదే మొదలు నిద్దురకంటికిరాదు కూడు గూ

రెనయగ నింపుగాదు సఖు లెందఱుగూడిన ప్రొద్దువో దికే

మనియెద జిల్కకాదు మది నంటిన కామము నిల్వనీదు క్రొ

న్ననవిలుకానికూటముల నన్నలరించర ప్రాణవల్లభా!



	 







	చ.	
నను బిగియార కౌగిట మనం బలగారగ మంనుంచి మించి క్రొ

న్ననవిలుకానికూటముల నర్మిలి గూడిననాటి వేడుకల్

మనమున నెంచి యెంచి యొకమాటు నినుం గనుగోదలంచి నే

బనివడి కాచుకొంటిఁ దలవాకిలి యిల్లుగ జీవితేశ్వరా!

		 ఈ పేజీలో చివరి మార్పు 5 ఫిబ్రవరి 2023న 05:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

